
CRONFA DATBLYGU RHYNGWLADOL – CELTAIDD 

Dyddiad cau: 13 Medi, 2019
Llwytho ceisiadau i fyny: http://update.tg4.ie/ecomm/login.php 
Mae BBC ALBA (gyda chyllid gan MG ALBA), S4C, TG4 a Chronfa Darlledu Gwyddeleg (ILBF) Northern Ireland Screen yn falch iawn o gyhoeddi ail rownd y ‘Gronfa Geltaidd Ryngwladol’, rownd gomisiynu flynyddol ar y cyd rhwng darlledwyr teledu yn yr ieithoedd Celtaidd cynhenid a chyllidwyr o Gymru, yr Alban, Iwerddon a Gogledd Iwerddon. 

Nod y ‘Gronfa Geltaidd Ryngwladol’ yw hybu cyd-ddatblygu a chydgynhyrchu drwy gyfrwng Gaeleg yr Alban, Cymraeg a Gwyddeleg, ac annog cynyrchiadau gwreiddiol yn yr ieithoedd Celtaidd ar lefel fwy rhyngwladol yn Ewrop a ledled y byd.  Mae’r Gronfa Geltaidd Ryngwladol yn gobeithio rhoi cyfle i wneuthurwyr ffilmiau gyd-ddatblygu a chydgynhyrchu gweithiau unigryw ac uchelgeisiol i gyfoethogi amserlenni rhaglenni yn ystod cyfnodau brig, i gael effaith genedlaethol ar gynulleidfaoedd yng Nghymru, yr Alban, Iwerddon a Gogledd Iwerddon, ac i geisio cyrraedd cynulleidfaoedd ym mhob cwr o'r byd.  

Mae'r alwad hon yn cwmpasu pedwar genre, Ffeithiol, Fformatau, Plant (Ffeithiol a Drama) a Drama. Ar gyfer yr holl brosiectau, rydym yn rhagweld cam datblygu lle bydd cyllid yn cael ei ddarparu i ddatblygu syniadau, ond hefyd i ddatblygu'r fframwaith cydgynhyrchu, ac mae’n rhaid iddo gynnwys elfen gynhyrchu yng Nghymru, yr Alban a naill ai yn Iwerddon neu yng Ngogledd Iwerddon.   Bydd adborth gan gynhyrchwyr ynglŷn â genres yn cael ei groesawu yng ngalwadau’r Gronfa Geltaidd Ryngwladol. 

Bydd y Gronfa Geltaidd Ryngwladol yn cael ei gweinyddu gan dîm comisiynu ar y cyd sydd wedi'i ffurfio o blith y darlledwyr a'r cyllidwyr yn yr ieithoedd Celtaidd sy’n bartneriaid yn y cynllun hwn.  Rhaid cyflwyno ceisiadau yn electronig gan ddefnyddio dogfennau pdf unigol ar gyfer syniadau a deunydd gweledol, a dogfen Excel ddigidol ar gyfer cyllidebau.  Rhaid i’r ‘prif’ gwmni mewn prosiect datblygu ar y cyd gofrestru gyda phorth e-gomisiynu TG4 yn gyntaf 

 HYPERLINK "http://update.tg4.ie/ecomm/login.php" \h http://update.tg4.ie/ecomm/login.php a llwytho ei geisiadau i fyny i'r adran berthnasol erbyn y dyddiad cau perthnasol, ‘Ffeithiol Celtaidd 2019’, ‘Fformatau Adloniant Celtaidd 2019’  ‘Ffeithiol Celtaidd 2019’, ‘Adloniant Ffeithiol Celtaidd i Blant 2019’, ‘Drama i Blant a Phobl Ifanc 2019’ a ‘Drama Gefn-gefn Geltaidd mewn un Lleoliad ’ .
Bydd cyllid datblygu yn cael ei ad-dalu os bydd y cais yn symud ymlaen i gael ei gynhyrchu a bydd yr ad-daliad yn ddyledus pan fydd y gwaith cynhyrchu yn dechrau. Bydd Eiddo Deallusol yn nwylo'r cwmnïau cynhyrchu datblygu ar y cyd ac yn cael ei rannu rhyngddynt (byddant yn cytuno ar yr amodau hyn ymysg ei gilydd). 
CEISIADAU AR GYFER Y GRONFA DATBLYGU RHYNGWLADOL – CELTAIDD 2019/2020
  
Ffeithiol – Datblygu Prosiectau Uchelgeisiol

· Rydym yn croesawu syniadau ffeithiol uchelgeisiol iawn i greu effaith hollbwysig a phoblogaidd sylweddol ymysg cynulleidfaoedd yng Nghymru, yr Alban, Iwerddon a Gogledd Iwerddon, ac i'w dosbarthu mewn tiriogaethau ledled y byd.  
· Bydd pob genre ffeithiol yn cael ei ystyried – gan amrywio o ddiddordeb dynol i chwaraeon, cerddoriaeth, hanes, celfyddydau a throsedd.
· Rydym yn annog syniadau cyfoes neu hanesyddol sy’n berthnasol ac yn gyfoes, yn ogystal â phrosiectau sy’n cynnig naratif sy’n datblygu’n barhaus ac yn cynnwys naratifau dramatig wedi’u gwreiddio mewn cymeriadau difyr.
· Dylai prosiectau ffeithiol fod â’r uchelgais o dynnu sylw ar deledu cyfnod brig a chyrraedd cynulleidfaoedd ledled y byd (darlledu, theatrig ac ar-lein) ar ein gwasanaethau ar-lein perthnasol a thrwy ddosbarthu.  
· Gall prosiectau gynnwys y canlynol:  
· Rhaglenni dogfen unigol sy’n para awr neu’n eitemau nodwedd hwy.
· Cyfres ffeithiol 3-6 awr.
· Rhaglenni dogfen dramatig - rhaglenni unigol neu gyfres.
· Lefel y cyllid datblygu sydd ar gael: yn ddibynnol ar y prosiect. 
· Pwy all wneud cais:  Cwmnïau cynhyrchu sy’n arbenigo mewn rhaglenni ffeithiol yn o leiaf un o'r ieithoedd Celtaidd ac sy’n gallu nodi partneriaid rhyngwladol yn y gwledydd Celtaidd eraill.  
· Beth i'w gyflwyno: 
· Golygyddol:  Crynodeb byr (hyd at 30 gair) a chrynodeb fwy manwl (hyd at un dudalen A4) o’r syniad, y cymeriadau, y naratif sy’n datblygu, y naws a sut bydd y stori hon yn denu sylw ar deledu cyfnod brig. 
· Cynllun datblygu a fydd yn cynnwys adran olygyddol a manylion busnes ynglŷn â sut mae sicrhau bod y prosiect o safon ac yn gallu cystadlu am gyllid byd-eang sylweddol. 
· Y Tîm: Nodiadau ar gryfderau cynhyrchu yn y prif gwmni a’r cwmni cydgynhyrchu a sut bydd y cydweithio hwn rhwng elfennau creadigol a busnes yn gweithio ar gyfer y prosiect hwn a thu hwnt.
· Cynllun cyllid a datblygiad manwl o’r gyllideb.
Fformat – Ffeithiol/Adloniant

Mae S4C, TG4 ac ILBF yn gwahodd syniadau gwreiddiol heb eu sgriptio ar gyfer adloniant ffeithiol neu fformat ffeithiol sydd â chynnwys cymhellol sy’n synnu pobl ac yn denu pobl i’w wylio, ac a fydd yn apelio at gynulleidfaoedd sy’n pontio'r cenedlaethau ledled y gwledydd Celtaidd a thu hwnt. 

Yr uchelgais yw darganfod fformat newydd, unigryw a gwreiddiol y gall y Gwledydd Celtaidd fod yn falch ohono ac y bydd pobl yn ei drafod ar draws y tair gwlad. Dylai’r syniadau ddangos uchelgais creadigol ac enaid, a fydd yn mynd â ni ar daith emosiynol mewn rhyw ffordd – boed hynny drwy chwerthin, crio neu synnu, ond ni ddylai deimlo ei fod yn cael ei orfodi na’i fod yn dilyn fformiwla yn ormodol.  

Y bwriad fydd datblygu fformat sy’n rhoi gwerth am arian ac sydd â'r potensial i greu cyfres lwyddiannus y mae modd ei haddasu, y byddai modd iddi ddychwelyd am gyfres arall, ac y byddai modd ei chynhyrchu’n annibynnol neu’n gefn-gefn yn yr holl wledydd Celtaidd a thu hwnt.   

Dylai cynigion gynnwys:
Beth i'w gyflwyno: Llinell log, triniaeth fformat ac awgrym o sut bydd y cyllid datblygu yn cael ei ddefnyddio i gynhyrchu peilot gwerth chweil. Bydd un syniad yn cael ei ddewis i gael cyllid datblygu er mwyn creu peilot i'w gyflawni erbyn mis Mawrth 2020.

Drama – Drama gefn-gefn mewn un lleoliad
2 x 60’ (modd creu fersiwn arall ar ffurf eitem nodwedd 90’-110’)
Mae BBC Alba yn yr Alban, TG4 yn Iwerddon ac ILBF yng Ngogledd Iwerddon yn chwilio am gynigion ar gyfer drama prif ffrwd arloesol a fyddai’n gallu gweithio’n unigol, mewn lleoliad cyfyngedig neu fel clwstwr o setiau. 
Y bwriad yw symleiddio’r broses o gynhyrchu cefn-gefn gyda chyllideb isel neu ganolig. Felly, rydyn ni’n chwilio am fyd cynwysedig y mae modd ei rannu lle gellir dweud yr un stori ar wahân ond yn ddi-dor mewn Gaeleg a Gwyddeleg. 
Mae’n rhaid i fanylion y dyluniad fod yn gyffredinol neu’n hawdd eu haddasu ar gyfer pob cyd-destun cenedlaethol. Ond mae’n rhaid i’r cysyniad fod yn sinematig o ran ei gwmpas hefyd – ni all fod yn rhy theatrig neu’n rhy debyg i gyflwyniad llwyfan.
Yr uchelgais yw ein bod yn cyrraedd y gynulleidfa fwyaf eang bosibl – yn yr Alban yn Iwerddon ac yn rhyngwladol.  Mae’n hanfodol bod y cynnwys yn dod o'r galon, yn wreiddiol a bod modd uniaethu ag ef. Mae angen i’n cynulleidfaoedd deimlo’n gartrefol yn y stori o'r cychwyn cyntaf.
Rydyn ni’n agored i'r rhan fwyaf o genres – drama cyfnod, drama gyffrous, dirgelwch, comedi ac ati – ond dydyn ni ddim eisiau bod yn rhy arbenigol gyda’n cynulleidfa, felly dim Ffuglen Wyddonol nac arswyd, diolch.
Lefel y cyllid datblygu sydd ar gael: yn ddibynnol ar y prosiect.
Pwy all wneud cais: Cwmnïau cynhyrchu sy’n arbenigo ym maes drama yn yr ieithoedd Gaeleg neu Wyddeleg ac sy’n gallu canfod partneriaid rhyngwladol.
Beth i'w gyflwyno:
· Llinell log, crynodeb byr (hyd at 30 gair) a chrynodeb fwy manwl (hyd at 4 tudalen A4).
· Nodiadau ar dalent allweddol.
· Cynllun cyllid a'r gyllideb datblygu.
 

 

Adloniant Ffeithiol i Blant (Cronfa Cynnwys i Oedolion Ifanc BFI – Cydgynhyrchiad Celtaidd)

Mae BBC ALBA yn yr Alban, S4C yng Nghymru a TG4 yn Iwerddon yn chwilio am fformat adloniant ffeithiol i blant. Bydd y cydgynhyrchiad hwn ar gyfer plant 7-13 oed a bydd y cynnwys yn berthnasol i’r holl wledydd Celtaidd. 
Oherwydd bod nifer o ddarlledwyr ddim yn trosleisio cynnwys byw a bod isdeitlau ddim bob amser yn hygyrch i blant, bydd angen i'r dull fod yn arloesol. 
Efallai bydd y syniadau yn seiliedig ar rig sefydlog, fformat cryf neu rannu set stiwdio, er enghraifft. Mae gennym ni ddiddordeb arbennig mewn fformat hanes, hanes byw neu sioe antur sy’n seiliedig ar yr hanes diwylliannol a'r dirwedd rydym yn eu rhannu.  Byddwn yn ystyried unrhyw gyfnod, lleoliad neu ddull. Bydd y gyfres yn fawr, yn uchelgeisiol ac yn ddigon deniadol i gystadlu â’r brandiau plant gorau sydd ar gael ar lwyfannau eraill. 
Bydd angen i'r fformat groesi ffiniau ieithyddol hefyd, h.y. naill ai bod fersiynau Cymraeg, Gwyddeleg a Gaeleg ar wahân o'r un gyfres; neu, os bydd y fformat yn cynnwys y tair iaith gynhenid, bydd y dull amlieithog yn wirioneddol arloesol ac yn gweithio ym mhob gwlad.
Mae’r Gronfa Cynnwys i Oedolion Ifanc ar agor nawr, a'r nod yw datblygu brand Rhyngwladol y Gwledydd Celtaidd sy’n gymwys ar gyfer y gronfa. Mae rhagor o fanylion am y gronfa ar gael yma
https://www.bfi.org.uk/supporting-uk-film/production-development-funding/young-audiences-content-fund
Rhaglenni – 8 x 30’ o bosib 
Cynulleidfa – 7-13 
Drama i Blant a Phobl Ifanc (Cronfa Cynnwys i Oedolion Ifanc BFI – Drama Cydgynhyrchiad Celtaidd.)

Mae BBC ALBA yn yr Alban, S4C yng Nghymru a TG4 yn Iwerddon yn chwilio am gyfres ddrama i blant. Dylai'r cydgynhyrchiad hwn fod yn addas i blant 7-13 oed a dylai adlewyrchu'r byd maen nhw’n byw ynddo. 
Mae drama o ansawdd yn apelio at y grŵp oedran hwn a dylai'r gyfres hon fod yn uchelgeisiol, yn berthnasol, yn arloesol ac yn gyfoes. Bydd y ddrama yn cystadlu a’r cynnwys wedi’i sgriptio gorau sydd ar gael i blant ar lwyfannau eraill. 
Oherwydd bod nifer o ddarlledwyr ddim yn trosleisio cynnwys byw a bod isdeitlau ddim bob amser yn hygyrch i blant, bydd angen i'r dull fod yn arloesol. 
Bydd angen i'r fformat groesi ffiniau ieithyddol hefyd, h.y. naill ai bod fersiynau Cymraeg, Gwyddeleg a Gaeleg ar wahân o'r un sgriptiau; neu, os bydd y ddrama yn cynnwys y tair iaith gynhenid, bydd y dull amlieithog yn wirioneddol arloesol ac yn gweithio ym mhob gwlad.
Mae’r Gronfa Cynnwys i Gynulleidfaoedd Ifanc ar agor i dderbyn ceisiadau nawr, a nod yr alwad hon yw datblygu cynnwys ffilmio byw a fydd yn gymwys.
Mae rhagor o fanylion am y gronfa ar gael yma:
https://www.bfi.org.uk/supporting-uk-film/production-development-funding/young-audiences-content-fund
Rhaglenni – 6 x 30’ o bosib (Hyd y gyfres a hyd y ddrama i’w drafod.) 
Cynulleidfa – 7-13 
  
Ar gyfer ymholiadau ynglŷn â’r broses cyflwyno cais i’r Gronfa Geltaidd Ryngwladol, cysylltwch â Marie Nic Dhonnacha Anna.Marie.Nic.Dhonnacha@tg4.ie 
Ar gyfer ymholiadau ehangach ynglŷn â’r Gronfa Geltaidd ryngwladol, cysylltwch ag un o swyddogion y darlledwyr/cyllidwyr. 
BBC ALBA (Ffeithiol)– Margaret Cameron margaret.cameron@mgalba.com 

BBC ALBA (Plant a Drama) – Bill MacLeod bill.macleod@mgalba.com
S4C – Non Griffith non.griffith@s4c.cymru 

TG4 – (Ffeithiol) – Proinsias Ní Ghráinne Proinsias.ni.chualain@tg4.ie 4

TG4 – (Fformatau a Ffeithiol Hanesyddol a Drama)- Máire Ní Chonláin maire.ni.chonlain@tg4.ie 

TG4 – (Pobl Ifanc) – Siobhán Ní Bhrádaigh siobhan.ni.bhradaigh@tg4.ie 

TG4 - Mary Ellen Ní Chualáin maryellen.ni.chualain@tg4.ie  
Northern Ireland Screen/ILBF – Áine Walsh Aine@northernirelandscreen.co.uk 
Ar gyfer cwmnïau sy’n dymuno ffurfio partneriaeth â chwmnïau eraill o'r gwledydd Celtaidd, mae ‘CMF Connect Directory’ yn adnodd defnyddiol http://www.celticmediafestival.co.uk/connect/directory ac argymhellir eich bod yn cofrestru yma fel cam cyntaf. 

